
Diranên çêkirî yên parçeyî yên guhêzbar  
Diranekî çêkirî ya parçeyî ya ku guhêzbar e dibe ku cihê diranekî an jî zêdetir 
diranên winda bigire.  

Diranekî çêkirî ya parçeyî çi ye? 
Diranekî çêkirî ya parçeyî diranekî guhêzbar e ku 
cihê diranên winda digire. Berevajî diranê çêkirî 
yê tam, ku cihê hemû diranan di çeneyê de digire, 
diranê çêkirî yê parçeyî bi kêr tê heke we karibe 
diranek an jî zêdetir diranên xwe biparêzin. Diranekî 
çêkirî ya wek wê dibe ku ji pira diranan an jî ji diranên 
din ên çêkirî alternatîfeke bêtir erzan be.   

Diranê çêkirî bi rêya kevanekên (çengel/bazin) li ser 
diranên mayî yên di dev de tê rastkirin. Kevanek 
hinekî li ser rûxarê cûtinê yê diranan tên bicihkirin da 
ku diranê çêkirî di binê perçeyên bê diran ên çeneyê 
re nizm nebe û, hinekî jî li dora diranan ji bo ku 
nehêle diran bilivin û ji cihê xwe derkevin. 

Ji bo ku cih ji kevanekan re çêbibe û nehêle ku hûn 
rasterast li ser wan gez bikin, gelek caran diransaz 
hinekî li ser diranên ku ji bo pêvekê tên bikaranîn 
dihêrin. Ji bo ku kevanekên diranên çêkirî li cihê xwe 
bigirin dibe ku hewcehî bi hêrandina kêleka diranan 
hebe. Hêrandin bi kêmanî tê sînorkirin û rê li ber êşê, 
rîska xerabûna diranan an jî zerarên din venake. 

Cureyên cûda yên protezên bitêl 
Diranê çêkirî yê têlê basîd 
Diranê çêkirî yê bikevanek ê herî basîd ji diranên 
protestetîk ên li ser plastîk (akrîlîk) hatine montekirin 
pêk tê ku li hember parçeyên bê diran ên çeneyê 
hatine bicihkirin. Dibe ku kevanekên basîd ên 
têlê pola pê re hebe ku ji bo ragirtina diranan a 
bi awayekî şid dibe alîkar. Ev cure kêm caran tê 
bikaranîn, bi piranî ji ber ku bi bikaranîna demdirêj 
zirarê dide diranan û vehûnên nerm. Dikare wekî 
çareseriyeke demborî yan jî beriya veguhastina ber 
bi diranên çêkirî yê tam ve bê bikaranîn. 

Diranê çêkirî yê qalibkirî 
Vebijêrkeke baştir diranê çêkirî yê darêjtî ye, ku bi 
gelemperî ji alayîşa kobalt-kromê hatiye çêkirin. 
Di vê de jî, diranên prostetîk bi bingeheke akrîlikê 
ve tên girêdan, ku di encamê de bi perçeyeke 
metala darêjtî ve tê girêdan. Ji ber ku kobalt krom 
materyaleke bihêz e, diranên bi vî rengî dikarin pir 
rasteqîn xuya bikin. Diranê darêjtî bi awayekî wisa 
tên hilberandin ku diran û hestiyê çeneyê ji diranên 
bi kelepçeya têlan çêkirî zêdetir fişareke guncan 

bistînin. 

Parastina diranên hêrandinê yên xerab 
çima giring e? 
Diranê çêkirî yê parçeyî dê bêtir stabîl be û dê bibe 
egerê wê çendê ku kêmtir tengeje li ser hestiyê 
çeneyê çêbibe heke hem di destpêkê de hem jî di 
dawîya devera bê diran de bi diranan ve bê girêdan. 
Heke ne mimkun be ku mirov diranekî hêrandinê 
wekî diranekî pêvekê li pişta dev biparêze, divê 
diranê çêkirî li ser piştên pirî/hestiyê çenê raweste. 
Heke diranê çêkirî yê parçeyî li ser diranên din 
neyê destekkirin, divê bi rêk û pêk bê kontrolkirin û 
eyarkirin, ji ber ku dê hestîya çenteyê bi demê re sist 
bibe. 

Lênihêrîn 
Bi demê re, dibe ku kevanek sist bibin an jî bişikên, 
û diranê çêkirî êdî bi awayekî saxlem neyên girêdan. 
Xerabûn û kevnbûn, an jî zirarên bi vî rengî, divê ji 
hêla diransazekî ve were sererastkirin. Heke hûn 
hewl bidin ku diranê xwe yê çêkirî bi xwe tamîr bikin, 
dibe ku hûn rîska ku zirarê bidin diranê zêdetir bikin.  

Ez bi xwe dikarim çi bikim? 
Bi diranekî parçeyî yê guhêzbar, pir giring e ku 
mirov her roj baş li diran û diranên xwe yên çêkirî 
xwedî derkeve, da ku di diranên we de qul çênebin 
û di encama paqijiya têr nekirî de ji pirsgirêkên dî 
yên devkî dûr bikevin. Qulbûn (rizîbûn) ji ber kirasê 
bakteriyê yê li ser diranan çêdibe û bi firçekirina 
rast a diranan û bikaranîna fluorîdê dikare pêşî lê bê 
girtin. 

Ji bo paqijîyê divê diranê çêkirî rojane bê rakirin û 
divê di şevekê da li derveyî valahîya dev ziwa were 

hiştin. Diransaz an jî hîjyenîstê we yê diranan dê 
şîret û talîmatê bide we bê ka hûn dê diranên xwe 
û diranên çêkirî çawa bi rêk û pêk paqij bikin. Li ser 
diranên ku kevanek lê hatine girêdan rîska rizîbûn/
têkçûna diranê hinek zêde heye. Ji bo parastina van 
diranên mayî, rojane du caran bi mecûna flourîdê 
firçe bikin. Diranê çêkirî bi firçeya diranên çêkirî (an jî 
firçeya diranan) û sabûnê tê paqijkirin.  

Bi rojane paqijîya diran û diranên çêkirî, û bi 
kontrolên bi rêk û pêk, hûn dikarin bi salan diranên 
xwe yên çêkirî bi kar bînin. Bêyî lênihêrîneke rêk û 
pêk, pirsgirêk bi hêsanî derdikevin holê, û fêdeyên 
wê dibe kurt-dem bin.  

Heke pirsên we yên din hebin, ji kerema xwe bi 
klînîka xwe ya diranan a herêmî re bikevin têkiliyê.  




